[bookmark: _Hlk183704699]“Көтөрүүчү курулмалар колдонулган кооптуу өндүрүштүк объекттердин коопсуздук эрежелерин бекитүү жөнүндө” Кыргыз Республикасынын Жаратылыш ресурстары, экология жана техникалык көзөмөл министрлигинин буйругунун долбооруна
МААЛЫМАТ-НЕГИЗДЕМЕ

1. Максат жана милдеттер:
Ушул “Көтөрүүчү курулмалар колдонулган кооптуу өндүрүштүк объекттердин коопсуздук эрежелерин бекитүү жөнүндө” (мындан ары – Эрежелер) Кыргыз Республикасынын Жаратылыш ресурстары, экология жана техникалык көзөмөл министрлигинин буйругунун долбоору “Кооптуу өндүрүштүк объекттердин өнөр жайлык коопсуздугу жөнүндө” Кыргыз Республикасынын 2016-жылдын 2-августундагы № 160 мыйзамына ылайык жана Бажы бирлигинин Комиссиясынын 2011-жылдын 18-октябрындагы № 823 чечими менен бекитилген Бажы бирлигинин «Машиналардын жана жабдуулардын коопсуздугу жөнүндө» ББ ТР 010/2011 (мындан ары – ББ ТР 010/2011) техникалык регламентинин жоболорун эске алуу менен иштелип чыккан.
Эрежелердин максаты жарандардын өмүрүн жана ден соолугун, жеке жана юридикалык жактардын мүлкүн, жүк көтөрүү механизимдерин пайдалануу чөйрөсүндө мамлекеттик жана муниципиалдык менчикти коргоо болуп эсептелет. Бул буйрук көтөрүүчү курулмалар колдонулуучу объекттерде аварияларды, инциденттерди жана жаракат алууларды алдын алууга багытталган.
Эрежелердин долбоорун иштеп чыгуу үчүн негиз болуп көтөрүүчү курулмалар (мындан ары – КК) колдонулган кооптуу өндүрүштүк объекттерди даярдоодо, монтаждоодо (чогултууда, орнотууда), калыбына келтирүүдө, кабыл алууда, пайдаланууга берүүдө, пайдаланууда, тейлөөдө, оңдоодо, модификациялоодо (реконструкциялоодо), модернизациялоодо, техникалык диагностоодо, техникалык күбөлөндүрүүдө, сыноодо, пайдалануудан чыгарууда учурдагы эрежелердин жана ченемдердин, ошондой эле алардын уюштуруучулук-укуктук формаларына карабастан чарба жүргүзүүчү субъекттер тарабынанаткарууга милдеттүү болгон коопсуздук талаптарынын жоктугу болду.
Ошондой эле “Кыргыз Республикасынын ченемдик укуктук акттары жөнүндө” Кыргыз Республикасынын мыйзамына ылайык 2010-жылдын 31-декабрында мурда күчүндөгү Жүк көтөрүүчү курулмалар коопсуз пайдалануу боюнча эрежелер жана нускамалар күчүн жоготкондугунун себеби боюнча да ушул Эрежелерди иштеп чыгуунун зарылчылыгы актуалдуу.
2. Баяндоо бөлүгү:
	Ушул Эреженин талаптары төмөндөгү ККлар менен бирдикте колдонулган, ККны жана жабдуулары пайдаланылган КӨОнун өнөр жай коопсуздугун камыздоого таралат: жүк көтөрүү крандарынын бардык типтери; көпүрө штабелер крандары; түтүк төшөөчү крандары; манипулятордук крандары; курулуш көтөргүчтөрү; адамдарды жылдыруу үчүн багытталган көтөргүчтөр (мунаралар); башкаруу кабинасы менен бирдикте жер үстүндөгү рельстик жолдор боюнча кыймылдаган жүк ташуучу электр арабалар; электр талдары; илгич менен иштөө үчүн багытталган экскаватор крандары; жүктөрдү көтөрүү жана которуштуруу үчүн КК менен бирдикте колдонулган алмаштырылуучу жүк кыстыруучу органдар жана алмаштырылуучу жүк кыстыруучу каражаттар (илмектер, грейферлер, магниттер, спредерлер, траверстер, кыстыргычтар, стропалар); металлургия өндүрүшүндө (ковштор, мульдалар) жана порттордо колдонулган атайын таралардан тышкары жүк таралары; крандардын жүк кыстыруу органдарына илинүүчү, адамдарды көтөрүү жана ташуу үчүн колдонулган атайын алмаштырылуучу кабиналар жана бешиктер; рельс жолдору (рельс боюнча кыймылдаган таяныч жана илинме КК үчүн).
Өзү жүрүүчү крандар, манипулятордук крандар жана көтөргүчтөр (мунаралар) көтөрүү операцияларын ушул максаттар үчүн атайын даярдалган аянтчаларда гана жүргүзүүгө тийиш, мында кран, манипулятордук кран жана лифттердин (мунаралардын) көтөрүчтөрдүн көтөрүүчү орнотмолору шассиге же рамага стационардык түрдө бекитилет.
Ушул Эрежелерде ББ ТР 010/2011 техникалык регламентинде келтирилген талаптар эске алынган. ККнын жашоо циклинин бардык кезектеринде, анын ичинде ликвидациялоодо да (ККны утилизациялоодо) Эрежелердин талаптары колдонуу үчүн милдеттүү болот. ББ ТР 010/2011 күчүнө киргенге чейин жүгүртүүгө киргизилген, ушул Эрежелер күчүнө кирген күндөн тарта 6 айдын ичинде ББ ТР 010/2011 талаптарына жооп берген техникалык абалга келтирилбеген КК жана жабдуулар эксплуатациядан чыгарылууга жана утилдештирилүүгө тийиш.
Ошондой эле Эрежелер ККны чогулткан, калыбына келтирген, оңдогон, реконструкциялаган же модернизациялаган уюмдарга жана жумушчуларга жана ККны пайдаланууну жүргүзгөн КӨОнун уюмдарынын жана жумушчуларынын коопсуздук талаптарын камтыйт.
Эрежелердин өзүнчө бөлүгү ККнын өнөр жай коопсуздугунун талаптарына шайкештүүлүгүн баалоону жүргүзүү процессин аткарууну тартиптештирет, жана өзүнө ККны техникалык диагностоону, ККнын болот аркандарын керексиздике чыгаруу талаптарын, полимер негизиндеги текстилдик стропаларды, болот жана чынжыр стропаларды керексиздике чыгаруу талаптарын, ККнын элементтерин керексиздике чыгаруу талаптарын, ККнын кээ бир металл курамдарынын жол берилген калдык деформацияларын аныктоону камтыйт.
3. Мүмкүн болуучу социалдык, экономикалык, укуктук, укук коргоочулук, гендердик, экологиялык, коррупциялык натыйжалардын божомолдору
Бул буйруктун долбоорун кабыл алуу эч кандай терс социалдык, экономикалык, укуктук, укук коргоочулук, гендердик, экологиялык же коррупциялык кесепеттерге алып келбейт.
4.Коомдук талкуунун жыйынтыгы жөнүндө маалымат
“Кыргыз Республикасынын ченемдик укуктук актылары жөнүндө”   Кыргыз Республикасынын мыйзамынын 22-беренесине ылайык бул буйруктун долбоору 2024-жылдын 28-ноябрында Кыргыз Республикасынын Жаратылыш ресурстары, экология жана техникалык көзөмөл министрлигинин https://mnr.gov.kg/ru/page/obshestvennoe-obsuzhdenie расмий сайтына, ошондой эле 2024-жылдын 28-ноябрында Кыргыз Республикасынын ченемдик укуктук актыларынын долбоорлорунун Бирдиктүү коомдук талкуулоо порталында  коомдук талкуулоо жол-жобосун өтүү үчүн жайгаштырылган http://koomtalkuu.gov.kg. 
5. Долбоордун мыйзамга ылайык келишин талдоо
Көрсөтүлгөн буйруктун долбоору Кыргыз Республикасынын колдонуудагы мыйзамдарынын ченемдерине жана ошондой эле Кыргыз Республикасы катышуучу болуп саналган, мыйзамда белгиленген тартипте күчүнө кирген эл аралык келишимдерге каршы келбейт.
6. Каржылоо зарылдыгы тууралуу маалымат
Бул буйруктун долбоорун кабыл алуу республикалык бюджеттен кошумча финансылык чыгымдарды талап кылбайт.
7. Жөнгө салуучу таасирин талдоо
Кыргыз Республикасынын Министрлер Кабинетинин “Көтөрүүчү курулмалар колдонулган кооптуу өндүрүштүк объекттердин коопсуздук эрежелерин бекитүү жөнүндө” буйруктун долбооруна карата ишкердик субъекттеринин ишине жөнгө салуучу таасирдин анализин иштеп чыгуу үчүн № 326-n буйругу менен 15.12.2023-ж. жумушчу топ түзүлгөн. Ошондой эле министрлик ченемдик укуктук актынын долбоорун иштеп чыгуу жөнүндө расмий сайтка жайгаштыруу жөнүндө маалымдады https://mnr.gov.kg/ru/page/obshestvennoe-obsuzhdenie.

